


Dyw oedolion ddim yn deall barddoniaeth.
Dyna’r gwir amdani. Ond peidiwch & dweud
wrthyn nhw, da chi . . . '

Rhywbeth i blant mawr fel chi a fi yw
barddoniaeth. Rhywbeth i'r rhai sy'n
gwybod (neu o leia’n gobeithio) bod popeth
yn y byd yn bosib. Rhywbeth i'r rhai sy'n
gallu gweld a'u clustiau a chlywed a'u
llygaid.

Wrth gwrs, mae’n rhaid i chi a fi smalio ein
bod ni fel yr oedolion weithiau. Mae’n eu
cadw nhw’n hapus - ac yn ein cadw ni allan
o drwbwl!

Bues i'n smalio bod yn oedolyn am
flynyddoedd. A bu bron i neb sylwi.
Roeddwn yn athro Saesneg mewn ysgol ar y
pryd, féliyF doedd fawr o wahaniaeth
rhyngof i a'r disgyblion. Ond, erbyn hyn,
rwy’n gweithio i Wasg Gomer fel Golygydd
Llyfrau - ac rwyf hefyd yn dal swydd Bardd
Plant Cymru 2003-2004.

= Mae cerddi gan Ceri Wyn Jones mewn
llyfr o farddoniaeth ar gyfer plant bach -
Byd Llawn Hud 1843233428 Gomer £4.99
= Addasodd y llyfr Barti a Bel yn Crwydro
Cymru gan Suzanne Carpenter i'r Gymraeg.
1843232375 Gomer £4.99

Menter a sefydiwyd ar y cyd gan S4C, Cyngor
Llyfrau Cymru, Urdd Gobaith Cymru a'r Academi
Gymreig yw Bardd Plant Cymru

Fel Bardd Plant Cymru, rwy’n teithio ar
hyd a lled y wlad yn ymweld ag ysgolion
a chynnal gweithdai barddoniaeth. Mae’n
gyfle i fi helpu disgyblion i weithio eu
penillion a’u cerddi eu hunain. Dyma
gyfle i fi adrodd ambell gerdd a stori, fel
yr un am y dyn sy'n pigo’i drwyn wrth
oleuadau traffig . . . Er mwyn clywed y
stori honno, bydd yn rhaid i chi ofyn

i'ch athrawon fy ngwahodd i i'r ysgol.

Ond er mwyn cadw allan o drwbwil,
rwy’'n ysgrifennu cerddi i oedolion
hefyd. Ac yn eu perfformio nhw yma
ac acw. Weithiau bydda i'n cystadlu
mewn tim yn erbyn beirdd eraill ar
y radio a’r teledu. Unwaith, cefais
gadair (ie, cadair) yn wobr gan yr
Eisteddfod Genedlaethol!

Ond dyna ni, dyw oedolion ddim
yn deall barddoniaeth!

